
EBAZPENA, 2005EKO MAIATZAREN 30KOA, HEZKUNTZA, UNIBERTSITATE 
ETA IKERKETA SAILEKO LANGILERIAREN KUDEAKETA ZUZENDARIARENA, 
DEIALDIA EGITEN DUENA ZERBITZU-EGINKIZUNETAN BETETZEKO 
BERRITZEGUNEETAKO ZENBAIT LANPOSTU, BAITA HEZKUNTZA-
LAGUNTZAKO ZERBITZUETAKO AHOLKULARIEI ETA 
BERRITZEGUNEETAKO IDAZKARI/DOKUMENTALISTEI DAGOZKIEN ZENBAIT 
ZEREGIN ERE. 
 

Ebazpen honen xedea deialdi bat egitea da, Hezkuntza Berriztatzeko 
Zuzendaritzak proposatuta, zerbitzu-eginkizunen bitartez zenbait lanpostu bete eta 
Hezkuntza-laguntzako zerbitzuetan aholkularitzako eta idazkari/dokumentalistako 
zenbait funtzio egiteko, 2005-2006 ikasturtean. Hona horretarako 
 

OINARRIAK: 
 
Lehenengoa.- Deialdi honen I., II. eta III. eranskinetan azaltzen dira deitutako 
lanpostuak eta funtzioak. 
 
I. eranskinekoak Berritzeguneetako LPZko lanpostu bete gabeak dira. Era berean, 
zerbitzu-eginkizunen bitartez bete nahi da Berritzeguneetako eta Ingurugeletako (IIHII) 
aholkulari eta Berritzeguneetako idazkari-dokumentalista funtzioak egitearena, deialdi 
honen dagozkion eranskinetan jasotzen denaren arabera. 
 
Bigarrena.- Deialdi honetan parte hartu ahal izango dute karrerako funtzionarioek eta 
egonkortasuna duten bitarteko funtzionarioek, baldin eta Euskal Autonomia Erkidegoko 
Maisu-maistren, Bigarren Hezkuntzako irakasleen, Lanbide Heziketako irakasle 
teknikoen eta Hizkuntza Eskola Ofizialetako irakasleen kidegoetakoak badira, 
jarduneko zerbitzuan badaude, eta Berritzeguneko lanpostu-zerrendak lanpostu 
bakoitzerako eskatzen dituen baldintzak betetzen badituzte (2001eko otsailaren 22an 
EHAAn argitaraturiko 26/2001 Dekretua, otsailaren 13koa). Aholkulari zereginak 
betetzeko, II. eranskinean jasotako baldintzak bete beharko dira, eta idazkari-
dokumentalistei dagokienez, berriz, III. eranskinean jasotakoak. 
 

Nolanahi ere, karrerako funtzionarioek eta mugagabeko lan-kontratua duten 
langileek lehentasuna izango dute egonkortasuna duten bitarteko funtzionarioen 
aurretik. 

 
Deialdi honetatik kanpo geratuko dira aurreko ikasturteetan eman zaien 

zerbitzu-eginkizuna luzatzeko asmoa agertu dutenak. 
 
Aurreko urteetan Berritzeguneetarako eman zaizkien zerbitzu-eginkizunei 

2005ean uko egin diotenek, berriz, idazkari/dokumentalista zereginetara baino ezingo 
dira aurkeztu deialdi honetan. Uko egitea idazkari/dokumentalisten zereginei buruzkoa 
bada, I. eta II. eranskinetan agertzen diren lanpostu eta/edo zereginetarako eskabidea 
baino ez da onartuko. 

 
 Honako hauek ere ezingo dira aurkeztu: Laguntza Zerbitzuetan aldi baterako 
atxikipenarekin dihardutenak, edota Zerbitzu horietan aldi baterako atxikita egonik, aldi 
baterako atxikipen horri utzi eta jatorrizko lanpostura itzultzeko aukera egin dutenak. 



 
 

 
 Behin zerbitzu-eginkizuna esleituz gero, ezin izango zaio uko egin, harik eta 
deialdi honen xede den ikasturtea amaitzen den arte. 
 
Hirugarrena.- Deialdi honetan parte hartu nahi dutenek Langileriaren Kudeaketa 
zuzendariari bidali beharko diote eskabidea, baita eskaturiko baldintzak eta alegaturiko 
merezimenduak egiaztatzeko agiriak ere, oinarri hauetako eranskinetan azaltzen diren 
aurreikuspenei jarraiki. 
 
 Igorritako fotokopia guztiekin batera lurralde ordezkaritzek luzaturiko erkatze-
eginbideak ere igorriko dira. 
 
 Hezkuntza Laguntzako Zerbitzuetako zenbait posturako izangaiek, baita 
aholkularitza-zereginak betetzeko izangaiek ere, memoria bat idatzi beharko dute egin 
beharreko zereginei eta lanari buruz. Memoria horrek, gehienez, 10 folio izango ditu, 
alde batetik eta tarte bikoitzarekin idatziak. Idazkari/dokumentalista zereginak bete nahi 
dituzten izangaiek, berriz, hiru folio idatziko dituzte, gehienez ere, eta baldintza 
berberetan, dagozkien zereginei eta lanari buruz. 
 
 Puntuazioaren % 50 atera beharko dute gutxienez izangaiek, hala memorian 
nola elkarrizketan (memoriaren puntuazioaren % 50 baino gehiago ateratzen duten 
izangaiei baino ez zaie elkarrizketarako deituko). Baremoko puntuazioaren % 40 baino 
gehiago atera beharko da, gainera. 
 
 Laugarrena.- Parte hartzeko eskabidea, arauturiko ereduaren araberakoa, 
Hezkuntzako lurralde ordezkaritzetan aurkeztu beharko da, beranduenez ekainaren 
10ean (berau barne). Parte hartzaile bakoitzak ezin izango du eskabidean 10 eskari 
baino gehiago egin. Eskari horiek lehentasunaren arabera ordenatuko dira, eta 
lanpostu bakoitza banan-banan eskatu beharko da, ondokoak zehaztuz: lanpostuaren 
edo zereginen izena, Destinoko herria, eta, LPZko lanpostuei dagokienez, kodea ere 
adierazi beharko da. 
 
Bosgarrena.- Lehiaketariek alegatutako merezimenduak baloratzeko batzorde bat 
eratuko da, eta ondoko kideak izango ditu: 
 
 - Hezkuntza Berriztatzeko zuzendaria edo bere ordez izendatzen duena, 
batzordeburu izango dena. 
 
 - Hezkuntza Berriztatzeko Zuzendaritzako teknikari bat, idazkari lanetan arituko 
dena. 
 
 - Langileriaren Kudeaketa Zuzendaritzako teknikari bat. 
 
 - Pedagogia Berrikuntzako lurralde-arduradunak. 
 
 Halaber, alorrean behar besteko ordezkaritza duten sindikatuetako ordezkari 
bana izango du Batzordeak. 
 
Batzordeak aholkulari teknikoen iritsia jaso dezake memoriak baloratu eta elkarrizketak 
egiteko. 
 
 Seigarrena.- Ez dira baloratuko eskarian aurkezten ez diren merezimenduak, 
ezta, eskarian aurkeztuta, behar bezala egiaztatzen ez direnak ere. 
 



 
 

 Zazpigarrena.- Puntuazio guztiak gehitu ondoren berdinketarik gertatuz gero, 
baremoaren arlo bakoitzean punturik gehien lortu izana kontuan hartuta ebatziko dira, 
lehenengo agertzen den ataletik hasi eta azkeneraino jarraituz. 
 
 Hala ere, berdinketak bere horretan badirau, azpiataletan lortutako puntuak 
hartuko dira aintzat, baina, lehen bezala, baremoan agertzen diren hurrenkerari 
jarraituz. 
 
 Bi kasuotan, atal eta azpiatal bakoitzean kontuan izango den puntuazioa ezin 
izango da baremoan arlo bakoitzerako finkatutako puntuaziorik altuena baino 
handiagoa izan. 
 
Zortzigarrena.- Langileriaren Kudeaketa zuzendariak ebatziko ditu zerbitzu-
eginkizunak, Batzordeak proposamena egin ondoren. 
 
Bederatzigarrena.- Emandako zerbitzu-eginkizunak indarrean egongo dira 2005-2006 
ikasturtean, non eta titularra ikasturtean zehar lanera itzultzen ez den, eta hurrengo 
urteetara ere luza daitezke, egindako lanaren ebaluazioa positiboa bada. 
 
Hamargarrena.- Deialdi honetako I. eranskineko lanpostuetarako aukeratutako 
irakasleek zerbitzu-eginkizunetan betetzen duten lanpostuari dagozkion ordainsariak 
jasoko dituzte, eta Berritzeguneak finkatutako ordutegi-egutegiari egingo diote men. 
 
 Deialdi honetako II. eranskineko aholkulari zereginetarako aukeratutako 
irakasleek Berritzeguneko eta Ingurugelako aholkulariari dagozkion ordainsariak jasoko 
dituzte, eta Berritzeguneak edo Ingurugelak finkatutako ordutegi-egutegiari egingo 
diote men. 
 
 III. eranskinean jasotako idazkari/dokumentalista zereginak esleitzen 
zaizkienek, berriz, tutore-lanpostuari dagozkion ordainsaria jasoko dute Hezkuntza, 
Unibertsitate eta Ikerketa Sailetik. Aukeratutako langileak dagokion Berritzeguneko 
zuzendariaren mende egongo dira, organikoki eta funtzionalki, eta urteko 1.140 orduko 
lanaldia izango dute (190 egun), irailaren 1etik ekainaren 30era bitartean bete 
beharrekoa. Beraz, asteko 30 orduko lanaldia egin beharko dute, lanaldi zatituan, 
goizez eta arratsaldez, eta ordutegia Berritzegune bakoitzean zehaztuko da, 
ikastetxeetako irakasleek zerbitzu horietara iristeko behar duten malgutasuna kontuan 
hartuta (eguneko sei orduak 08:00etatik 19:00etara bitartean banatuko dira) 
 
Hamaikagarrena.- Ebazpen honen aurka gora jotzeko errekurtsoa aurkeztu ahal 
izango zaio Administrazio eta Zerbitzuen sailburuordeari, hilabeteko epean, 
Hezkuntzako lurralde ordezkaritzetan argitaratu eta biharamunetik hasita, Herri-
Administrazioen Araubide Juridikoaren eta Administrazio Prozedura Erkidearen 
Legean ezarritakoari jarraiki. 
 
 

Vitoria-Gasteizen, 2005eko maiatzaren 30an. 

I. ERANSKINA 
 

LANPOSTU HUTSAK 
 
 
ARABA: 
 
 
 A01 BERRITZEGUNEA 
 
 15A01 ARLOKO AHOLKULARIA. Orientabidea 
 
 
 A02 BERRITZEGUNEA 
 
 06A02 HPB AHOLKULARIA Garapen nahaste orokorrak 
 
 
BIZKAIA: 
 
 B01 BERRITZEGUNEA 
 
 07B01 HPB AHOLKULARIA  Ikasteko gaitasunen garapena 
 14B01 ARLOKO AHOLKULARIA. Orientabidea 
 15B01 ARLOKO AHOLKULARIA. Euskal hizkuntza eta literatura 
 
 
 B04 BERRITZEGUNEA 
 
 07B04 HPB AHOLKULARIA  Ikasteko gaitasunen garapena 
 
 
 B05 BERRITZEGUNEA 
 
 07B05 HPB AHOLKULARIA Gizarteratzea 
 
 
 B09 BERRITZEGUNEA 
 
 03B09 ETAPAKO AHOLKULARIA Lehen Hezkuntza: Hizkuntza prozesuak 
 
 
 B10 BERRITZEGUNEA 
 
 06B10 HPB AHOLKULARIA Ikasteko gaitasunen garapena 
 07B10 HPB AHOLKULARIA Gizarteratzea 
 
 
GIPUZKOA: 
 
 G01 BERRITZEGUNEA 
 



 
 

 12G01 HPB AHOLKULARIA. Gizarteratzea 
 19G01 ARLOKO AHOLKULARIA. Euskal hizkuntza eta literatura 
 
 
 G03 BERRITZEGUNEA 
 

04G03 ETAPAKO AHOLKULARIA Bigarren Hezkuntza: Gizarte eta Hizkuntza 
eremua 

 06G03 HPB AHOLKULARIA Garapen nahaste orokorrak 
 
 
 G04 BERRITZEGUNEA 
 
 03G04 ETAPAKO AHOLKULARIA Bigarren Hezkuntza 
 
 
 G05 BERRITZEGUNEA 
 
 06G05 HPB AHOLKULARIA Ikasteko gaitasunen garapena 



 
 

 
II. ERANSKINA 

 
AHOLKULARI ZEREGINAK BERRITZEGUNE ETA INGURUGELETAN 

 
1.- INGURUGELAKO AHOLKULARI ZEREGINAK, BILBOKO INGURUGELA 
(IIHII)  
 
Destinoa: INGURUGELA. BILBO. 
 
Lanpostuaren baldintzak: A edo B taldea, HE2, esperientzia izatea eskolako 21 Agendako 
saioetako partaidetzan, koordinazioan edo dinamizazioan, eta/edo Garapen Iraunkorrerako 
hezkuntzarekin zerikusia duten gaietan. Egin beharreko atazekin zerikusia duen aurreko 
prestakuntza. 
 
Garatu beharreko lan-alorrak: Ikastetxeetan garatzen diren Ingurumen Hezkuntzako proiektuen 
jarraipena eta aholkularitza, eskolako Agenda 21 proiektua aplikatzeko proposamenak ikertu eta 
lantzea, proiektuan parte hartzen duten ikastetxeen koordinazioa eta ingurumen-prestakuntzako 
ikastaroak eta mintegiak ematea. 
 
2.- INGURUGELAKO AHOLKULARI ZEREGINAK, GIPUZKOAKO INGURUGELA 
(IIHII)  
 
Destinoa: INGURUGELA GIPUZKOA. Eibarko Berritzegunean (G03) kokatutako lanpostua. 
 
Lanpostuaren baldintzak: A taldea, HE2, esperientzia izatea eskolako 21 Agendako saioetako 
partaidetzan, koordinazioan edo dinamizazioan, eta/edo Garapen Iraunkorrerako hezkuntzarekin 
zerikusia duten gaietan. Egin beharreko atazekin zerikusia duen aurreko prestakuntza. 
 
Garatu beharreko lan-alorrak: Ikastetxeetan garatzen diren Ingurumen Hezkuntzako proiektuen 
jarraipena eta aholkularitza, eskolako Agenda 21 proiektua aplikatzeko proposamenak ikertu eta 
lantzea, proiektuan parte hartzen duten ikastetxeen koordinazioa eta ingurumen-prestakuntzako 
ikastaroak eta mintegiak ematea. 
 
3.- HEZKUNTZA PREMIA BEREZIEN AHOLKULARI ZEREGINAK LASARTEKO 
BERRITZEGUNEAN (GO6) 
 
Destinoa: Lasarteko Berritzegunea (G06). 
Lanpostuaren baldintzak: Psikologia, Pedagogia edo Psikopedagogia titulazioa, HE2 eta hiru 
urteko esperientzia Hezkuntza Berezian. 
 
Garatu beharreko lan-alorrak: Hezkuntza Premia Berezien aholkulariei dagozkien eginkizunak 
izango dituzte, Hezkuntza, Unibertsitate eta Ikerketa sailburuaren 2001eko martxoaren 27ko 
Aginduak, 2001eko apirilaren 5ean argitaratuak, Prestakuntza eta Hezkuntzaren Berrikuntzan 
Laguntzeko Zentroen (Berritzeguneak) funtzionamendua eta antolamendua arautzen duenak, 
bere 4. artikuluan jasotzen dituenak, alegia. 
 
4.- HEZKUNTZA PREMIA BEREZIEN AHOLKULARI ZEREGINAK 
ZARATAMOKO BERRITZEGUNEAN (BO6) 
 
Destinoa: Zaratamoko Berritzegunea (B06). 
 



 
 

Lanpostuaren baldintzak: Psikologia, Pedagogia edo Psikopedagogia titulazioa, HE2 eta hiru 
urteko esperientzia Hezkuntza Berezian. 
 
Garatu beharreko lan-alorrak: Hezkuntza Premia Berezien aholkulariei dagozkien eginkizunak 
izango dituzte, Hezkuntza, Unibertsitate eta Ikerketa sailburuaren 2001eko martxoaren 27ko 
Aginduak, 2001eko apirilaren 5ean argitaratuak, Prestakuntza eta Hezkuntzaren Berrikuntzan 
Laguntzeko Zentroen (Berritzeguneak) funtzionamendua eta antolamendua arautzen duenak, 
bere 4. artikuluan jasotzen dituenak, alegia. 
 
5.- AHOLKULARI ZEREGINAK, “HIZKUNTZA PROIEKTUA” ETA “HIZKUNTZEN 
TRATAERA BATERATUA” PROGRAMETARAKO  
 
Destinoa: Vitoria-Gasteizko Berritzegunea (A01) 
 
Lanpostuaren baldintzak: A edo B taldea, Lizentziatura, kidegorako egokitzapena edo sarbidea 
Gaztelania, Euskara edo Ingelesetik; HE2. Prestakuntza ondokoetan: hizkuntzen didaktikan, 
Hezkuntza Proiektuan, Hizkuntzen Trataera Bateratuan. Ezagupen zabalak komunikazioaren 
teknologiak erabiltzen. Hizkuntzen didaktikaren berrikuntzan, curriculum-materialak prestatzen 
eta metodologian ere esperientzia izatea. 
 
Garatu beharreko lan-alorrak. Programaren arduradunarekin koordinatzea programa 
garatzearekin zerikusia duten alor guztietan, ikastetxeko Hizkuntza Proiektua (HP) egiten 
laguntzeko tresnak prestatzeko eta Hizkuntzen Trataera Bateratua (HTB) garatzeko laguntza-
materialak prestatzeko; etapako (Lehen eta Bigarren Hezkuntza) aholkularien lana koordinatzea 
bi gai horien inguruan, eta prestakuntza ematea HP eta HTB garatzen duten ikastetxeetan. 
Erreferentziako Berritzegunearen lanean parte hartzea, programa garatu eta ezartzearekin 
zerikusia duten jardueretan. 
 
6.- AHOLKULARI ZEREGINAK, “HIZKUNTZA NORMALKUNTZA” ETA 
“ELEANIZTASUNA” PROGRAMETARAKO, INGELESAREN ALORREAN, 
DERRIGORREZKO BIGARREN HEZKUNTZAN. 
 
Destinoa: Donostiako Berritzegunea (G01) 
 
Lanpostuaren baldintzak: A edo B taldea. Ingeles Filologia edo Hizkuntza Eskola Ofizialeko 
Gaitasun Agiria, HE2. Prestakuntza hizkuntzen didaktikan eta hizkuntzen trataera bateratuan; 
esperientzia izatea Derrigorrezko Bigarren Hezkuntzako Ingelesaren alorrerako ikasmaterialak 
egiten, esperientzia izatea BHINEBI edo antzeko proiektuetan (ingelesa ikastea curriculum-
edukien bitartez), irakasleen prestatzaile gisa. 
 
Garatu beharreko lan-alorrak: Derrigorrezko Bigarren Hezkuntzako Ingelesaren alorreko 
edukietarako proposamen orokorra egitea, Hezkuntza Sailaren BHINEBI proiektuaren 
jarraibideen arabera. DBHko 3. eta 4. mailetarako unitate didaktikoak prestatzea, BHINEBIk 
DBHko lehen ziklorako prestatuak dituenen ildoari jarraiki. Mintegiak emateko Gipuzkoako 
lurraldean DBHko ingeles irakasleei, unitate didaktiko horiek abiarazteko. Hizkuntza 
Normalkuntza eta Eleaniztasuna lehentasunezko ildoan lanean diharduten beste batzuekin 
koordinatzea. 
 
7.- IKT AHOLKULARI ZEREGINAK DONOSTIAKO BERRITZEGUNEAN (G01) 
 
Destinoa: Donostiako Berritzegunea (G01) 
 



 
 

Lanpostuaren baldintzak: A edo B taldea, HE2, esperientzia sareetan. Ezagupen zabala 
“software”-ingurunetan, hala nola: sistema eragilea, datu-baseak, posta elektronikoko zerbitzari 
eta aplikazioen zerbitzaria. Ezagupen zabalak informazio-sistemen arkitekturan. 
 
Garatu beharreko lan-alorrak: Ikastaroak eta mintegiak eman, Berritzeguneko intraneta 
gainbegiratu, zerbitzariko eta lanpostuetako birusen aurkako sistemak egiaztatu, segurtasun-
kopiak egin, eta sistemetako mantentze prebentiborako lan guztia egitea. Aurkezpen teknikoak 
egin, eta Garatu eta Berritzeguneetako ikastaroen kudeaketan laguntzea. Informazio-sistemen 
administrazio-lanak egin, horien eguneratzea koordinatu, eta beste ikastetxe batzuetako IKT 
koordinatzaileei aholkularitza eta prestakuntza ematea, intranetaren hedapena behar bezala egin 
dezaten. Lurraldean egiten diren proiektu telematikoak koordinatu eta kudeatu, aktiboki parte 
hartu jardunaldiak eta ekitaldiak antolatzen, web orrialdea abiarazten edota IKT programaren 
lurraldeko arduradunak eskatutako bestelako ekintzetan, eta arduradun horrekin lankidetzan 
aritzea programa hori garatzeari mesede egingo dioten ekintza guztietan. 
 
Postu honetarako hautatutako pertsonak eskualdean eta lurraldean banatuko du bere dedikazioa. 
 
8.- IKT AHOLKULARI ZEREGINAK VITORIA-GASTEIZKO  BERRITZEGUNEAN 
(A01) 
 
Destinoa: Vitoria-Gasteizko Berritzegunea (A01) 
 
Lanpostuaren baldintzak: A edo B taldea, HE2, esperientzia sareetan. Ezagupen zabala 
“software”-ingurunetan, hala nola: sistema eragilea, datu-baseak, posta elektronikoko zerbitzari 
eta aplikazioen zerbitzaria. Ezagupen zabalak informazio-sistemen arkitekturan. 
 
 
Garatu beharreko lan-alorrak: Ikastaroak eta mintegiak eman, Berritzeguneko intraneta 
gainbegiratu, zerbitzariko eta lanpostuetako birusen aurkako sistemak egiaztatu, segurtasun-
kopiak egin, eta sistemetako mantentze prebentiborako lan guztia egitea. Aurkezpen teknikoak 
egin, eta Garatu eta Berritzeguneetako ikastaroen kudeaketan laguntzea. Informazio-sistemen 
administrazio-lanak egin, horien eguneratzea koordinatu, eta beste ikastetxe batzuetako IKT 
koordinatzaileei aholkularitza eta prestakuntza ematea, intranetaren hedapena behar bezala egin 
dezaten. Lurraldean egiten diren proiektu telematikoak koordinatu eta kudeatu, aktiboki parte 
hartu jardunaldiak eta ekitaldiak antolatzen, web orrialdea abiarazten edota IKT programaren 
lurraldeko arduradunak eskatutako bestelako ekintzetan, eta arduradun horrekin lankidetzan 
aritzea programa hori garatzeari mesede egingo dioten ekintza guztietan. 
 
Postu honetarako hautatutako pertsonak eskualdean eta lurraldean banatuko du bere dedikazioa. 
 
9.- IKT AHOLKULARI TEKNIKOAREN ZEREGINAK GIPUZKOAKO 
LURRALDERAKO 
 
Destinoa: Lasarteko Berritzegunea (G06) 
 
Betebeharrak: A taldea, esperientzia izatea ondokoetan: ikastetxe bat baino gehiago hartzen 
duten hezkuntza berriztatzeko proiektuen zuzendaritzan eta koordinazioan, irakasleen 
prestakuntzan eta irakasleentzako Atari-Komunitate birtualak kudeatzen eta dinamizatzen. 
Ezagupen zabalak softwarean eta hardwarean, ikastetxeen Premia-konfigurazioaren barruan: 
sareak, erabiltzaile bakarreko eta anitzeko sistema eragileak, eta abar, eta ezagupen zabalak 
internet eta intranetean, zerbitzarien eta programazioaren mailan. 
 
Garatu beharreko lan-alorrak: www.elkarrekin.org atariaren koordinazioa, antolamendua eta 
zuzendaritza teknikoa, lankidetzan aritzea Gipuzkoako IKT programan, Berritzeguneetan 



 
 

instalatuta dagoen intraneta mantentzen eta gainbegiratze teknikoa egiten, baita 
Berritzeguneetako ikastaroak kudeatzeko sisteman ere, Berritzeguneetako IKT 
aholkularientzako aholkularitza eta prestakuntza gai teknikoetan, aholkularitza teknikoa 
Programak garatzen dituen proiektu aitzindari edo pilotuetan, IKT mintegietan ikastetxeetako 
intranetetarako egiten den lana gainbegiratzea. Laguntza ematea IKT programan, Autonomia 
Erkidego osoan, gainerako aholkulari teknikoekin batera, ondoko gaietan, adibidez: irakasleen 
komunitate birtualak: Elkarrekin Erkidego osora hedatzea, Hezkuntza Berriztatzeko 
Zuzendaritzak lehentasunezko ildo, alor eta programetarako duen ataria.. 



 
 

III. ERANSKINA 
 
 
BERRITZEGUNEETAN BETE GABE DAUDEN IDAZKARI/DOKUMENTALISTEN 
ZEREGINAK. 
 
Hona ateratzen diren lanpostu hutsak: 
 
 

BERRITZEGUNEA HERRIA ZEREGINAK 
B03 SESTAO IDAZKARI/DOKUMENTALISTA 
B06 ZARATAMO IDAZKARI/DOKUMENTALISTA 
B09 DURANGO IDAZKARI/DOKUMENTALISTA 
G05 ZARAUTZ IDAZKARI/DOKUMENTALISTA 
***G03 EIBAR IDAZKARI/DOKUMENTALISTA 

 
***(Eibarko Hezkuntza Esparruan egingo da lana) 
 
 Idazkari/dokumentalistari dagozkion zereginak, Hezkuntza, Unibertsitate eta Ikerketa 
sailburuaren 2001eko martxoaren 27ko Aginduak, 2001eko apirilaren 5ean argitaratuak, 
Prestakuntza eta Hezkuntzaren Berrikuntzan Laguntzeko Zentroen (Berritzeguneak) 
funtzionamendua eta antolamendua arautzen duenak, bere 7. artikuluan jasotzen dituenak dira. 
 
 HE2 eduki behar da lanpostu guztietarako. 



 
 

 

IV. ERANSKINA 
 

BERRITZEGUNEETAKO LPZ-KO ZENBAIT LANPOSTU BETE ETA 
BERRITZEGUNEETAKO ETA INGURUGELETAKO ZENBAIT FUNTZIO EGITEKO 

BAREMOA 
 
 

GEHIENEZKOA, GUZTIRA: 20 puntu 
 
1.- Memoria: gehienez ere 4 puntu. 
 
2.- Elkarrizketa: gehienez ere 4 puntu. 
 
3.- Esperientzia: gehienez ere 4 puntu. 
 

- Lan-esperientzia irakaskuntzari laguntza emateko zerbitzuetan (PAT, IIHII, 
CEI…), esperientzia zuzendaritza-taldeetan edo hezkuntza-administrazioko 
lanpostuetan, edo esperientzia prestakuntza- edo berrikuntza-taldeen 
koordinazioan, laguntza-zerbitzuetatik kanpo: 0,25 puntu urteko (gehienez ere 
puntu 1) 
 
- Eskatzen den postuaren eremuarekin zerikusia duten esperientzietan parte 
hartzeagatik: 0,25 puntu urteko (gehienez ere puntu 1) 
 
- Eskatzen den postuaren eremuarekin zerikusia duten proiektuak dinamizatu eta 
koordinatzeagatik: 0,50 puntu urteko (gehienez ere 2 puntu) 

 
4.- Prestakuntza: gehienez ere 1,5 puntu. 
 

Hamar ordutik gorako ziurtagiri ofizialak baloratuko dira, baita Hezkuntza Sailak 
homologatuak ere (ordu kopurua espresuki adierazita, edota baliokidetzaren 
ebazpenean aipatuta), eskatutako postuarekin edo eginkizunekin zerikusia badute. 
Prestakuntzako 10 ordu bakoitzeko, 0,15 puntu. 

 
5. Ponentziak edo ikastaroak ematea: gehienez ere 1,5 puntu. 
 

Ziurtagiri ofizialak baloratuko dira, baita Hezkuntza Sailak homologatuak ere 
(emandako ordu-kopurua espresuki adierazita, hala bada), eskatutako postuarekin 
edo eginkizunekin zerikusia badute. 
- Emandako 10 ordu egiaztatu bakoitzeko, 0,20 puntu. 
- Ponentzia bakoitzeko, 0,20 puntu 

 
6. Argitalpenak (ISBN dutenak): gehienez ere 1, 5 puntu. 
 

Ondoko argitalpenak baloratuko dira: eskatzen den postuaren lan-eremuari 
dagozkionak. Honela baloratuko dira: 
- artikuluak: 0’25puntu 
- egile bakarreko liburuak, softwarea edo bideoak: 0,75 puntu. 
- zenbait egile dituzten liburuak, softwarea edo bideoak: 0,25 puntu. 

 
7. Antzinatasuna hezkuntza-administrazioan: 0,15 puntu urteko (gehienez ere 2 puntu) 
 



 
 

8. Euskarazko hizkuntza-eskakizuna: gehienez ere 1,5 puntu (betebeharra ez denean) 
 

- HE2 edo parekidea: 1,5 puntu. 
- HE1 edo parekidea: 0,5 puntu. 



 
 

 

V. ERANSKINA 
 

IDAZKARI/DOKUMENTALISTA LANPOSTUAK BETETZEKO BAREMOA 
 

GEHIENEZKOA: 15 PUNTU 
 
1.- Memoria: gehienez ere 5 puntu. 
 
2.- Esperientzia: gehienez ere 4 puntu. 
 

Esperientzia hezkuntzari laguntza emateko zerbitzuetan: 0,25 puntu urteko 
(gehienez ere 2 puntu) 
 
Esperientzia zuzendaritza-taldeetan, zuzendaritzan, ikasketaburutzan eta 
idazkaritzan (Hezkuntza Laguntzako Zerbitzuak salbu) edo hezkuntza-
administrazioko lanpostuetan: 0,25 puntu urteko (gehienez ere 2 puntu) 
 

3.- Prestakuntza: gehienez ere 3 puntu. 
 

IKTekin (Informazioaren eta Komunikazioaren Teknologiak) zerikusia duen 
prestakuntza: gehienez ere puntu 1. 
 
Bete beharreko eginkizunekin zerikusia duen prestakuntza: gehienez ere puntu 1. 
 
Atzerriko hizkuntzekin zerikusia duen prestakuntza: gehienez ere puntu 1. 

 
Hamar ordutik gorako ziurtagiri ofizialak baloratuko dira, baita Hezkuntza Sailak 
homologatuak ere (ordu kopurua espresuki adierazita, edota baliokidetzaren 
ebazpenean aipatuta), eskatutako postuarekin edo eginkizunekin zerikusia badute. 
Prestakuntzako 10 ordu bakoitzeko, 0,10 puntu. 
 

4. Antzinatasuna hezkuntza-administrazioan: 0,20 puntu urteko (gehienez ere 3 puntu) 



 
 

 
VI. ERANSKINA 

 
 

HEZKUNTZARI LAGUNTZEKO ZERBITZUAK 
 

ZERBITZU-EGINKIZUNETARAKO DEIALDIA. 2005-2006 IKASTURTEA 
PARTE HARTZEKO ESKABIDEA 

 
 
 
ESKATZAILEAREN DATUAK 
 
ABIZENAK:............................................................................................................. 
IZENA:.................................................................................................................. 
NAN.......................................................................................................................... 

IKASTETXEA.    ......................................................................................……….. 
 
 
JAKINARAZPENETARAKO HELBIDEA 
 
KALEA................................................................................................ZK.………….. 
HERRIA......................................................................................................... 
POSTA KODEA........................................................................................................... 
TELEFONOA............................................................................................................... 
 
ESKATUTAKOAK, LEHENTASUNAREN ARABERA 
 

****POSTUA/FUNTZIOAK HERRIA KODEA 
1    
2    
3    
4    
5    
6    
7    
8    
9    
10    
 
****Postuak LPZkoak dira, eta funtzioak, berriz, aholkulari eta idazkari/dokumentalistenak 
 
 ........................., 2005eko ..........................aren ........a 
 INTERESATUAREN SINADURA 
 



 
 

VII. ERANSKINA 
 
AURKEZTUTAKO MEREZIMENDUEN ZERRENDA 
 
1.- ANTZINATASUNA ADMINISTRAZIOAN: 
  ____________________________________________________________ 
 
2.- HIZKUNTZA ESKAKIZUNA: 
  ____________________________________________________________ 
 
3.- MEREZIMENDU AKADEMIKOAK: 
  ____________________________________________________________ 
  ____________________________________________________________ 
  ____________________________________________________________ 
 
4.- JASOTAKO PRESTAKUNTZA: 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
 
5.- ESPERIENTZIA: 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
 
6.- ARGITALPENAK: 
  ____________________________________________________________ 
  ____________________________________________________________ 
 
7.- EMANDAKO PONENTZIAK ETA IKASTAROAK: 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 
  ____________________________________________________________ 

